
БАЛАБАҚША ОЙЫН АРҚЫЛЫ ОҚЫТУ ТЕХНОЛОГИЯСЫ

І. Кіріспе
Қазіргі таңда мектепке дейінгі білім беру жүйесінде басты мақсат – балалардың жеке тұлғалық қасиеттерін жан-жақты дамыту, ойлау қабілеттерін жетілдіру, белсенділік пен шығармашылыққа баулу болып табылады. Бұл мақсатқа жетудің ең тиімді жолдарының бірі – ойын арқылы оқыту технологиясын қолдану.
          Ойын – баланың табиғи әрекеті, оның өмірінің ажырамас бөлігі. Балалар ойынды ерекше ықыласпен қабылдап, сол арқылы қоршаған орта туралы білім алады, тәжірибе жинақтайды. Бала ойнау барысында өзін еркін сезінеді, өз ойын, сезімін ашық білдіреді, ал бұл – оқыту үдерісінде ерекше рөл атқарады.
          Сондықтан ойын арқылы оқыту – заманауи педагогикадағы ең маңызды, әрі тиімді әдістердің бірі. Ол тек баланы қызықтырып қана қоймай, сонымен бірге білім мен тәрбиені қатар ұштастыратын инновациялық тәсіл болып табылады.
          Мектепке дейінгі ұйымдардың жаңа білім беру стандарты балалардың функционалдық сауаттылығын, коммуникативтік дағдыларын және шығармашылық қабілеттерін дамытуға бағытталған. Ал ойын технологиясы осы мақсаттардың барлығына қол жеткізудің басты тетігі болып саналады.

ІІ. Негізгі бөлім
Мақсаты: 
          Балабақшада ойын арқылы оқытудың тиімді жолдарын анықтап, балалардың танымдық белсенділігін, шығармашылық қабілеттерін арттыру.
Міндеттері:
1. Ойын арқылы оқытудың педагогикалық және психологиялық негіздерін зерттеу;
2. Балабақша жағдайында ойын түрлерін оқу-тәрбие үдерісіне енгізу жолдарын айқындау;
3. Инновациялық ойын технологияларын (цифрлық, интерактивті, дамытушы) қолдану тәжірибесін көрсету;
4. Ойынның балалардың жеке дамуына әсерін дәлелдеу.

Зерттеу барысы және қолданылған инновациялық тәсілдер
Зерттеу барысында балабақшадағы оқу іс-әрекеттерінде ойын технологиясын жүйелі түрде қолдану тәжірибесі қарастырылды. Әр ұйымдастырылған іс-әрекетте балалардың жас ерекшелігі мен қызығушылығына қарай ойын элементтерін енгізіп отырдым.



Мысалы:
· «Тіл дамыту» ұйымдастырылған іс-әрекетінде – «Суретті тап», «Жоғалған әріп», «Кім жылдам?» ойындары арқылы жаңа сөздер меңгеріледі.
· «Қоршаған әлеммен танысу» ұйымдастырылған іс-әрекетінде – «Не қайда өседі?», «Жануарлар әлемі» ойындары арқылы балалар табиғат құбылыстарын таниды.
· «Математика негіздері» ұйымдастырылған іс-әрекетінде – «Сандарды ата», «Артық-кем», «Пішіндер патшалығы» ойындары қолданылады. Нәтижесінде балалардың ұйымдастырылған іс-әрекетіне қызығушылығы артып, белсенділігі жоғарылайды.
· Дидактикалық ойындар (түстерді, пішіндерді, сандарды, әріптерді ажырату, салыстыру, сәйкестендіру);
· Сюжеттік-рөлдік ойындар (дәрігер, аспаз, ұстаз, дүкенші т.б. бейнелер арқылы өмірлік жағдаяттарды ойнау);
· Қимыл-қозғалыс ойындары (дене қимылын дамытатын сергіту сәттері, жарыс түрлері);
·  Интерактивті ойындар (интерактивті тақта, QR тапсырмалар, AR технология арқылы 3D бейнелерді көру, ойын түрінде білім алу). Мұндай ойындар баланың қызығушылығын арттырып қана қоймай, оның есте сақтау қабілетін, ойлау белсенділігін, тіл байлығын дамытты.
Ойын арқылы оқытудың тиімділігі:
- Балалардың іс-әрекетке деген қызығушылығы 35–40%-ға артты;
- Ұйымдастырылған іс-әрекетке деген белсенді қатысушылар саны көбейді;
- Балалардың есте сақтау, салыстыру, қорытынды жасау қабілеттері күшейді;
- Ұжыммен әрекет ету, достық қарым-қатынас орнату дағдылары дамыды.

Педагогикалық жаңалығы
Зерттеу барысында ойын технологиясын қолданудың педагогикалық жаңалығы айқындалды:
1. Ойын оқу мен тәрбиенің арасындағы байланысты күшейтті;
2. Ойын барысында балалардың функционалдық сауаттылығы (сөйлеу, тыңдау, есептеу, болжау) дамыды;
3. Әр бала өз ойын еркін жеткізе алатын орта қалыптасты;
4. Балалар жаңа білімді дайын күйінде алмай, оны ойын арқылы өздігінен табуға үйренді;
5. Ойын технологиясы баланың жеке қабілетін ашуға мүмкіндік берді.
            Сонымен қатар, ойын технологиясын қолдану балалардың құндылық бағдарларын (достық, мейірім, әділдік, еңбекқорлық) қалыптастыруға көмектесті.
          
                                            Зерттеу нәтижелері
Жүргізілген тәжірибе көрсеткендей, ойын арқылы оқыту әдісі балалардың оқу іс-әрекетінде мынадай нәтижелер берді:
- Ұйымдастырылған іс-әрекетке деген қызығушылығы артты;
- Танымдық белсенділігі мен шығармашылық қабілеті дамыды;
- Тілдік және коммуникативтік дағдылары жетілді;
- Қоршаған орта туралы түсінігі кеңейді;
- Топта өзара әрекеттесу мәдениеті қалыптасты.

Балалардың оқу жетістіктерін бақылау мен диагностика нәтижесінде олардың сөздік қоры, логикалық ойлау қабілеті және тапсырманы өз бетімен орындау деңгейі жоғарылағаны анықталды.

ІІІ.  Қорытынды
Қорыта айтқанда, ойын арқылы оқыту технологиясы – мектепке дейінгі тәрбиенің ең тиімді инновациялық әдістерінің бірі. Ол баланың дамуына кешенді әсер етеді, білім мен тәрбиені біртұтас жүйе ретінде қарастырады.

Ойын барысында бала өмір тәжірибесін меңгереді, өзін тұлға ретінде сезінеді, жаңа білім мен дағдыларды табиғи жолмен игереді.

Педагог үшін басты міндет – ойынның мақсатын дұрыс таңдап, оны ұйымдастырылған іс-әрекетінде шебер ұштастыру. Сонда ғана ойын – баланың дамуы мен тұлғалық қалыптасуының қуатты құралына айналады.

Қорытындылай келе, ойын арқылы оқыту:
- Баланың шығармашылық әлеуетін ашады;
- Оқыту процесін қызықты әрі нәтижелі етеді;
- Педагогтың кәсіби шеберлігін арттырады;
- Балабақшадағы білім сапасын жаңа деңгейге көтереді.

